ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՄԱՅԻՍԻ 13-Ի N 749-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը
Հաշվի առնելով, որ ՀՀ վարչապետի 2012 թվականի հոկտեմբերի 2-ի N 955-Ա որոշումն ուժը կորցրած է ճանաչվել ՀՀ վարչապետի 2021 թվականի հուլիսի 6-ի N 719-Ա որոշմամբ և նույն որոշմամբ ստեղծվել է ՄԱԿ-ի «Կլիմայի փոփոխության մասին» շրջանակային կոնվենցիայի և Փարիզյան Համաձայնագրի պահանջների ու դրույթների կատարման միջգերատեսչական համակարգման խորհուրդ՝ անհրաժեշտություն է առաջացել  ՀՀ կառավարության 2021 թվականի մայիսի 13-ի «Կլիմայի փոփոխության հարմարվողականության ազգային  գործողությունների ծրագիրը և 2021-2025 թվականների միջոցառումների ցանկը հաստատելու մասին» N 749-Լ որոշման կատարման համակարգումը վերապահել գործող միջգերատեսչական խորհրդին:
ՀՀ կառավարության 2021 թվականի մայիսի 13-ի «Կլիմայի փոփոխության հարմարվողականության ազգային  գործողությունների ծրագիրը և 2021-2025 թվականների միջոցառումների ցանկը հաստատելու մասին» N 749-Լ որոշմամբ նախատեսվում են հետևյալ միջոցառումները համապատասխան վերջնաժամկետներով.
1. «Ջրային ռեսուրսների ոլորտում կլիմայի փոփոխության հարմարվողականության ծրագիրը հաստատելու մասին» ՀՀ կառավարության որոշման նախագծի մշակում և         ՀՀ վարչապետի աշխատակազմ ներկայացում (Գլուխ 9, կետ 1.1) – 2021թ. 4-րդ եռամսյակ,
2. «Էներգետիկայի ոլորտում կլիմայի փոփոխության հարմարվողականության ծրագիրը հաստատելու մասին» ՀՀ կառավարության որոշման նախագծի մշակում և ՀՀ վարչապետի աշխատակազմ ներկայացում (Գլուխ 9, կետ 1.3) – 2021թ. 4-րդ եռամսյակ, 
3. «Առողջապահության ոլորտում կլիմայի փոփոխության հարմարվողականության ծրագիրը հաստատելու մասին» ՀՀ կառավարության որոշման նախագծի մշակում և ներկայացում ՀՀ վարչապետի աշխատակազմ (Գլուխ 9, կետ 1.4) – 2022թ. 2-րդ եռամսյակ,
4. կլիմայի փոփոխության գործոնների ինտեգրում «Սևան» ազգային պարկի կառավարման պլանի մեջ և հարմարվողականության միջոցառումների ներդրում (Գլուխ 9, կետ 1.7) – 2023թ. 4-րդ եռամսյակ,
5. կլիմայի փոփոխության հարմարվողականության ծրագրի մշակում Շիրակի և Տավուշի  մարզերի համար և ներկայացում ՀՀ վարչապետի աշխատակազմ (Գլուխ 9, կետ 1.9)           – 2022թ. 1-ին եռամսյակ,
6. տարածքային (մարզային) զարգացման ռազմավարություններում ԿՓՀ և կլիմայական ռիսկերի կառավարման նկատառումների ինտեգրման վերաբերյալ ուղեցույցի մշակում       - (Գլուխ 9, կետ 2.2) – 2022թ. 1-ին եռամսյակ,
7. բնակավայրերի համար կլիմայի փոփոխության հարմարվողականության ծրագրերի մշակման ուղեցույցի պատրաստում և տրամադրում տեղական ինքնակառավարման մարմիններին - (Գլուխ 9, կետ 1.3) – 2021թ. 4-րդ եռամսյակ,
8. ԿՓ հետ կապված ռիսկերի քարտեզագրում և տվյալների շտեմարանի ստեղծում                - (Գլուխ 9, կետ 2.4) – 2022թ. 1-ին եռամսյակ:
ՀՀ կառավարության 2021թ. մայիսի 13-ի թիվ 749-Լ որոշման 9-րդ գլխի աղյուսակի            1.1 տողում նշված միջոցառման հիմնական կատարողն է հանդիսանում ՀՀ շրջակա միջավայրի նախարարությունը։ 1.3 տողում նշված միջոցառման հիմնական կատարողն է հանդիսանում ՀՀ տարածքային կառավարման և ենթակառուցվածքների նախարարությունը, իսկ համակատարողը՝ ՀՀ շրջակա միջավայրի նախարարությունը։ 1.4. տողում նշված միջոցառման հիմնական կատարողն է ՀՀ առողջապահության նախարարությունը: 1.7 տողում նշված միջոցառման հիմնական կատարողն է ՀՀ շրջակա միջավայրի նախարարությունը: 1.9 տողում նշված միջոցառման հիմնական կատարողներն են ՀՀ Շիրակի մարզպետարանը, ՀՀ Տավուշի  մարզպետարանը ու ՀՀ տարածքային կառավարման և ենթակառուցվածքների նախարարությունը, իսկ համակատարողը՝ ՀՀ շրջակա միջավայրի նախարարությունը: 2.1 տողում նշված միջոցառման հիմնական կատարողն է ՀՀ շրջակա միջավայրի նախարարությունը, համակատարողները՝ ՀՀ տարածքային կառավարման և ենթակառուցվածքների նախարարությունը, ՀՀ արտակարգ իրավիճակների նախարարությունը, ՀՀ էկոնոմիկայի նախարարությունը, ՀՀ բարձր տեխնոլոգիական արդյունաբերության նախարարությունը: 2.2 տողում նշված միջոցառման կատարողն է ՀՀ տարածքային կառավարման և ենթակառուցվածքների նախարարությունը, համակատարողները՝ ՀՀ քաղաքաշինության կոմիտեն, ՀՀ շրջակա միջավայրի նախարարությունը և ՀՀ արտակարգ իրավիճակների նախարարությունը: 2.4 տողում նշված միջոցառման կատարողն է ՀՀ շրջակա միջավայրի նախարարությունը:
1.1, 1.3, 1.4, 1.7, 1.9, 2.1, 2.2 և 2.4  տողերում նշված միջոցառումների իրականացմանը աջակցություն է ցուցաբերվում Կանաչ կլիմայի հիմնադրամի ֆինանսավորմամբ ՄԱԿ-ի զարգացման ծրագրի կողմից իրականացվող  «Հարմարվողականության ազգային ծրագիր (ՀԱԾ)՝ Հայաստանում միջնաժամկետ և երկարաժամկետ հարմարվողականության պլանավորման  առաջխաղացման համար» ծրագրի իրականացման շրջանակներում։ Նշված միջոցառումների իրականացմանն աջակցելու նպատակով, համապատասխան փաստաթղթերի մշակման գործընթացում ներգրավված միջազգային փորձագետների, ազգային փորձագետների և համապատասխան կառույցների ներկայացուցիչների հետ խորհրդակցությունների իրականացման խոչընդոտների պատճառով (պայմանավորված COVID-19 համավարակի ճամփորդությունների և այլ սահմանափակումներով) աշխատանքների իրականացումը պահանջում է ավելի շատ ժամանակ։
[bookmark: _GoBack]1.1 տողում նշված փաստաթղթի մշակման մասով 2021թ. ընթացքում իրականացվել է կլիմայի փոփոխության ազդեցությունների նկատմամբ ջրային ռեսուրսների ոլորտի խոցելիության գնահատում, մշակվել է ոլորտի հարմարվողականության ծրագրի նախագիծը։ Գնահատման արդյունքները և հարմարվողականության ծրագրի նախագիծը ներկայացվել և քննարկվել է շահագրգիռ կողմերի և մասնագիտական հանրության հետ: Վերջինիս հիման վրա մշակվել է «Ջրային ռեսուրսների ոլորտում կլիմայի փոփոխության հարմարվողականության ծրագիրը հաստատելու մասին» ՀՀ կառավարության որոշման նախագիծը։ Նախագծի մշակման համար իրավական հիմքի ապահովման նպատակով մշակվել և օրենքով սահմանված կարգով շրջանառվել է «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքի և մի շարք այլ օրենքների նախագծերի փաթեթը, որը 2021թ. նոյեմբերին ներկայացվել է վարչապետի աշխատակազմ։ Նշված օրենսդրական փոփոխությունների ընդունումից հետո «Ջրային ռեսուրսների ոլորտում կլիմայի փոփոխության հարմարվողականության ծրագիրը հաստատելու մասին» ՀՀ կառավարության որոշման նախագիծը օրենքով սահմանված կարգով կշրջանառվի շահագրգիռ մարմիններին և ստացված կարծիքների ամփոփումից հետո կներկայացվի ՀՀ վարչապետի աշխատակազմ։
1.3 տողում նշված փաստաթղթի մշակման մասով 2021թ. ընթացքում իրականացվել է կլիմայի փոփոխության ազդեցությունների նկատմամբ էներգետիկայի ոլորտի խոցելիության գնահատում, որի արդյունքները ներկայացվել են շահագրգիռ կողմերին և մասնագիտական հանրությանը: Հաջորդիվ ստացվել են խոցելիության գնահատման ու հարմարվողականության նախանշված ուղղությունների վերաբերյալ մի շարք առաջարկներ և դիտարկումներ, և ներկայումս մեկնարկել են էներգետիկայի ոլորտի հարմարվողականության ծրագրի մշակման աշխատանքները: 
1.4. տողում նշված միջոցառման մասով իրականացվել է առողջապահության ոլորտի հարմարվողականության պլանավորման համար առկա ռեսուրսների գնահատում և բացերի վերլուծություն։ Մեկնարկել են կլիմայի փոփոխության ազդեցությունների նկատմամբ առողջապահության ոլորտի խոցելիության գնահատման ինչպես նաև ոլորտի հարմարվողականության ծրագրի մշակման աշխատանքները։
1.7 տողում նշված միջոցառման իրականացմամբ նախատեսվում է կլիմայի փոփոխության հետ կապված գործոնների ինտեգրում և հարմարվողականության միջոցառումների ներդրում «Սևան» ազգային պարկի կառավարման պլանի մեջ։ Գնահատվել է, որ այս աշխատանքը հնարավոր է իրականացնել Եվրոպական միության կողմից ֆինանսավորվող «Սևանա լճի շրջակա միջավայրի պահպանություն» EU4Sevan ծրագրի շրջանակներում: EU4Sevan ծրագրի աշխատանքային պլանով այն նախատեսվում է իրականացնել 2024թ.-ին, ուստի անհրաժեշտ է ապահովել այդ գործողությունների հաջորդականությունը:
1.9 տողում նշված միջոցառման մասով իրականացվել է Տավուշի և Շիրակի մարզերի կլիմայի փոփոխության ազդեցությունների նկատմամբ խոցելիության գնահատում։ Գնահատման արդյունքները  ներկայացվել և քննարկվել են մարզային մակարդակում։ Հաջորդիվ մշակվել են մարզերի հարմարվողականության ծրագրերի նախնական տարբերակները։ Նախատեսվում է կազմակերպել գնահատման արդյունքների և հարմարվողականության գործողությունների վերաբերյալ առաջարկությունների լայն քննարկում հանրապետական մակարդակով, որի արդյունքում կմշակվեն մարզային հարմարվողականության ծրագրերի վերջնական տարբերակները։ 
2.1, 2.2 և 2.4 տողերում նշված միջոցառումների իրականացումն ուղղակիորեն պայմանավորված է 1.9 տողում նշած միջոցառման արդյունքների հետ, ուստի անհրաժեշտ է ապահովել  ժամկետների հաջորդականությունը: Մասնավորապես, 2.1 տողում նշված միջոցառումը պետք է բխի Տավուշի և Շիրակի մարզերի հարմարվողականության ծրագրի նախապատրաստման փորձից (տող 1.9):  2.2 տողում նշված միջոցառման իրականացման ուղղությամբ, կրկնություններից խուսափելու և ռեսուրսներն արդյունավետ օգտագործելու նպատակով, նախատեսվում է այդ միջոցառումն իրականացնել ՅՈՒՆԻՍԵՖ-ի կողմից արդեն իսկ մշակվող տեղական մակարդակի ռիսկերի լրամշակված ձեռնարկի հիման վրա, որը պատրաստ կլինի 2022թ. 1-ին եռամսյակում:  2.4 տողում նշված միջոցառման իրականացման մասով ևս պետք է հաշվի առնել 1.9 տողում նշած միջոցառման արդյունքները։ Հաշվի առնելով վերոգրյալը՝ նպատակահարմար է երկարաձգել վերոգրյալ միջոցառումների ժամկետները:

2. Առաջարկվող կարգավորման բնույթը
«Հայաստանի Հանրապետության կառավարության 2021 թվականի մայիսի 13-ի N 749-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծով առաջարկվում է․ 
- ՀՀ կառավարության 2021 թվականի մայիսի 13-ի «Կլիմայի փոփոխության հարմարվողականության ազգային  գործողությունների ծրագիրը և 2021-2025 թվականների միջոցառումների ցանկը հաստատելու մասին» N 749-Լ որոշման կատարման համակարգումը վերապահել գործող միջգերատեսչական խորհրդին,
- երկարացնել Հայաստանի Հանրապետության կառավարության  9-րդ գլխի աղյուսակի 1.1, 1.3, 1.4, 1.7, 1.9, 2.1, 2.2 և 2.4 տողերում նշված միջոցառումների կատարման ժամկետները:

3. Նախագծի մշակման ընթացքում ներգրավված ինստիտուտները և անձինք
«Հայաստանի Հանրապետության կառավարության 2021 թվականի մայիսի 13-ի N 749-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը մշակվել է Հայաստանի Հանրապետության շրջակա միջավայրի նախարարության կողմից:

4. Ակնկալվող արդյունքները
«Հայաստանի Հանրապետության կառավարության 2021 թվականի մայիսի 13-ի N 749-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության կառավարության 2021 թվականի մայիսի 13-ի N 749-Լ որոշմամբ հղում կարվի նույն որոշման կատարումը համակարգող միջգերատեսչական խորհրդի ստեղծման մասին որոշումը: Միաժամանակ, բավարար ժամանակ կտրամադրվի Հայաստանի Հանրապետության կառավարության 2021 թվականի մայիսի 13-ի N 749-Լ որոշման 9-րդ գլխի մի շարք միջոցառումների իրականացման համար:

5. Տեղեկատվություն պետական բյուջեում եկամուտների ու ծախսերի ավելացման կամ նվազեցման մասին 
«Հայաստանի Հանրապետության կառավարության 2021 թվականի մայիսի 13-ի N 749-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազում չի ակնկալվում:

6. Կապը ռազմավարական փաստաթղթերի հետ․ Հայաստանի վերափոխման ռազմավարություն 2050, Կառավարության 2021-2026թթ․ ծրագիր, ոլորտային և/կամ այլ ռազմավարություններ
«Հայաստանի Հանրապետության կառավարության 2021 թվականի մայիսի 13-ի N 749-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի կապը ռազմավարական փաստաթղթերի հետ բացակայում է:


